
PRESENTACION

O mercado de traballo é un escenario cambiante e complexo, afectado en
gran medida polas diferentes estruturas socioeconémicas que condicionan a
evolucion das variables laborais locais.

A realizacion de estudos e informes que parten da analise dos ambitos terri-
toriais comarcais buscan, fundamentalmente, obter unha anélise mais foca-
lizada, o que nos permite reflectir unha informacion mais concreta e proxi-
ma a realidade local.

Este informe, de periodicidade anual, serve de base de traballo para definir
as prioridades da formacion para o emprego de desempregados na nosa
comunidade auténoma, tratando de acadar unha programacion de cursos
adaptada aos requirimentos do mercado de traballo.

A adaptacion do binomio emprego-formacion constitde, pois, un obxectivo
fundamental de cara a proporcionarlles aos desempregados cursos en espe-
cialidades que lles ofrezan unhas maiores probabilidades de acadar a sua
insercion e/ou reinsercion laboral.

Desde a Conselleria de Traballo e Benestar vaise seguir traballando neste
senso, co fin de fundamentar unhas politicas activas de emprego eficaces,
que utilicen os recursos materiais e humanos de xeito eficiente e consigan
repercutir nos galegos e galegas de xeito beneficioso.

Beatriz Mato Otero
Conselleira de Traballo e Benestar

SAIDAS PROFESIONAIS COMARCAIS

=+ INTRODUCION

O Instituto Galego das Cualificaciéns vén desenvolvendo diversos traballos
dentro da denominada area do mercado laboral galego. Neste &mbito con-
tamos con estudos que, partindo das variables representativas do mercado
de traballo, realizan unha anélise a distintos niveis territoriais: autonémico,
provincial ou comarcal.

As continuas peticiéns de informacién actualizada xustificaron o desefio
dunha aplicacion web que recolle unha serie de informes de interese reali-
zables en distintos ambitos temporais e territoriais. Esta aplicacion, de nome
“Indicadores do mercado laboral”, atépase na web da Conselleria de Traballo
e Benestar? e substitle a maior parte dos estudos do mercado de traballo
emprendidos nunha primeira fase no Instituto Galego das Cualificaciéns. A
automatizacion deste tipo de estudos, meramente descritivos, permitiu de-
senvolver, en maior medida, outro tipo de traballos de corte mais analitico
gue serven para difundir unha informacién final elaborada a través de indi-
cadores sintéticos.

Esta lifia de estudos iniciouse co informe Saidas profesionais comarcais,
traballo que se levou a cabo nos anos 2005 e 2006 e que serviu como base
para a realizacion de “Datos sobre ocupacions”2 (2007), aplicacion que
contén informacion estatistica referida aos grupos ocupacionais mais contra-
tados nos ambitos autonémico, provincial e comarcal. Dado o interese que
suscitou o seu contido, a Conselleria de Traballo e Benestar decidiu incluila
dentro do actual Plan Galego de Estatistica.

Por outra banda, as anteriores publicacions de Saidas profesionais comar-
cais tiveron unha moi boa acollida xeral, motivo polo que o Instituto Galego
das Cualificacions decidiu reelaboralo a partir do ano 2008 utilizando como
traballo de base a metodoloxia e a informacion recollida para a menciona-
da aplicacién.

No entanto, para ampliar e complementar a informacién que aparece nela,
decidimos reestruturar o resultado final facendo fincapé non nas ocupacions
mais contratadas nas comarcas galegas (informacién contida en “Datos
sobre ocupaciéns”), senén nos grupos ocupacionais que presentan unhas
mellores perspectivas laborais. Tratase, pois, de incidir naquelas ocupacions

1 http://www.xunta.es/observatorio/index.jsp
2 Apartado incluido dentro da aplicaciéon web “Indicadores do mercado laboral”.

gue mostran mellores resultados nos indicadores manexados, estean ou non
entre as mais contratadas na comarca, co fin de centrar a informacion
naquelas ocupacions que obtiveron mellor situacion relativa no mercado
territorial local.

Coa publicacion deste traballo, o Instituto Galego das Cualificaciéns perse-
gue acadar un dos seus obxectivos prioritarios: cofiecer a situacion e a evo-
lucion do mercado de traballo galego nos distintos ambitos territoriais co fin
de comprobar cales son as ocupacions mais representativas e proporcionar-
lles esa informacion aos profesionais do emprego, da formacién e da orien-
tacion laboral.

=+ CRITERIOS METODOLOXICOS

A aplicacion web “Indicadores do mercado laboral”, citada na introducién,
recolle o apartado de “Datos sobre ocupacions”, onde se fai referencia aos
grupos ocupacionais mais contratados en distintos &mbitos territoriais gale-
gos, incluindose unha pequena analise descritiva da sla situacion no mer-
cado laboral. Asi mesmo, presenta unha serie de indicadores elaborados no
Instituto Galego das Cualificaciéns que serven non s para describir, senon
tamén para estudar a tendencia, o grao de ocupabilidade e a temporalida-
de que presentan esas ocupacions.

Para a realizacion de Saidas profesionais comarcais 2009 imos partir do
ambito territorial da comarca e da Ultima serie temporal incorporada na
mencionada aplicacion: 2004/2008. O informe analizara os resultados de
todos 0s grupos ocupacionais con representacion contractual significativa
na comarca, seleccionando os 20 que presenten mellores resultados. Para
concretar este estudo, atenderemos basicamente aos indicadores de ten-
dencia e ocupabilidade.

A aplicacion referencia deste traballo, “Datos sobre ocupacions”, inclue
unha nota técnica3 que explica polo miado tanto as variables como os indi-
cadores calculados. Ademais, a sUa inclusién dentro do Plan Galego de
Estatistica motivou a elaboracién dun exhaustivo proxecto técnico que o
avala e explica en detalle distintos aspectos como a informacion de base ou
0 procedemento de calculo.

Sen entrar en aspectos mais metodoldxicos, imos definir os dous indicado-
res que sustentan a analise comarcal realizada nesta publicacién:

©0000000000000000000000000000000000000000000000000000000000000000000000000000000000000000

3Véxase o anexo desta publicacién, onde aparece transcrita a mencionada nota metodoléxica para 9
facilitar o seu estudo.

* INDICADOR DE TENDENCIA

Describe a evolucion contractual que unha ocupacion segue ao longo dun
periodo temporal (cinco anos), referenciando a sua situacion actual coa evo-
lucién media do periodo inmediatamente anterior.

Este indicador, unha vez calculado, clasifica os grupos ocupacionais aten-
dendo & seguinte gradacion:

Estabilidade irregular ESTABILIDADE
Estabilidade

Decrecemento sostido

Decrecemento relevante DECRECEMENTO

Decrecemento irregular

A analise seleccionaria todos 0s grupos ocupacionais que presentan un cre-
cemento contractual como base inicial do traballo.

* INDICADOR DE OCUPABILIDADE

Este indicador intenta medir as posibilidades que un demandante de empre-
go ten de atopar traballo nunha ocupacién, atendendo exclusivamente as
caracteristicas que presenta un mercado de traballo territorial concreto.

Refirese a unha ocupabilidade que vén dada estritamente polas condicions
do mercado de traballo (contratos e demandas de emprego), sen valorar as
circunstancias persoais (experiencia previa, formacion...) que determinarian
0 grao de empregabilidade de cada demandante.

Neste caso os resultados do indicador poden ser 0s que seguen:

Ocupabilidade baixa OCUPABILIDADE DE

Ocupabilidade moi baixa BAIXO INTERESE

Seleccionaronse todos 0s grupos ocupacionais que presentan unha ocupabi-
lidade de interese para a analise.

Unha vez recollida e ordenada toda a informacion, elaboraronse uns cadros
de andlise para cada unha das 53 comarcas, 0 que nos permitiu configurar
un mapa de ocupacions que presentan bos resultados nos dous indicadores
citados. Os resultados globais recolléronse nunha tadboa co seguinte formato:

CRECEMENTO CRECEMENTO CRECEMENTO

SOSTIDO RELEVANTE IRREGULAR
OL MOI ALTA
OL ALTA E
OL MEDIA I

A ordenacion foise facendo de mais a menos contratados, primandose na sta
ordenacién posterior na publicacién a situacién que ocupaban segundo o cua-
drante que lle correspondia (empezando polo A ata o F). Os cuadrantes en gris
non contan con ningunha ocupaciéon en ningunha comarca, o que resulta sig-
nificativo, e comprensible, dada a metodoloxia seguida no célculo destes.

Para a agrupacion final decidimos presentar a informacion do seguinte xeito:
= OPTIMAS PERSPECTIVAS: Cuadrante A e B.

= BOAS PERSPECTIVAS: Cuadrante C e D.

e PERSPECTIVAS IRREGULARES: Cuadrante E e F.

En definitiva, para cada comarca encaixaronse os 20 grupos ocupacionais
con maior nimero de contratados que, ademais, cumpren co requisito mini-
mo de crecemento e ocupabilidade, obtendo uns cadros que nos permiten
detectar as ocupacions que presentan mellores perspectivas nos mercados
laborais territoriais. Algunhas das ocupacions relacionadas coinciden, en
maior ou menor medida, coas que aparecen recollidas dentro das 20 con
mais contratados na comarca e outras resultan innovadoras. Esta non coin-
cidencia serve para incidir noutras ocupaciéns que, ainda que non represen-
tan un volume contractual tan significativo, cumpren coas condiciéns preci-
sas para ser consideradas ocupacions relevantes pola sUa traxectoria nos
altimos cinco anos.

Esta andlise non resulta concluinte, como toda analise meramente cuantita-
tiva, ainda que si pode resultar Gtil ao dar unha visién mais sintética do mer-
cado de traballo, podendo servir como base para emprender outros estudos
mais cualitativos que determinen o grao de significacién real destas nas dis-
tintas comarcas galegas.

SAIDAS PROFESIONAIS COMARCAIS

e OUTRAS CONSIDERACIONS METODOLOXICAS

* O numero minimo de contratados necesario para a sua consideracion
nesta analise varia segundo a comarca, de xeito que, en moitos casos, 0
volume contractual co que traballamos é pouco representativo na crea-
cién de emprego, ainda que en termos relativos apareza como relevante.

# OS grupos de ocupacions con compofiente artistica (valla como exemplo
0 recorrente grupo de compositores, musicos e instrumentistas) non son
considerados neste traballo, xa que a sUa propia connotacion especifica
non os converten en saidas profesionais tradicionais. O resto dos grupos,
sen excepcioén, entran na consideracion analitica, ainda que alglns refe-
ridos a sectores como educacion fagan referencia expresa ao emprego
publico e non tanto a creaciéon de emprego local.

# O mapa que acompafia cada comarca serve non so para cofiecer visual-
mente os concellos que integran cada comarca, sendn tamén para resal-
tar o peso que cada concello ten con respecto & contratacion comarcal.

13

=*PRINCIPAIS CONSIDERACIONS
SOBRE A ANALISE COMARCAL

A. Principais conclusiéns xerais

O primeiro dato salientable é a diversidade dos mercados de traballo locais,
vinculada &s propias caracteristicas socioeconémicas de cada ambito territo-
rial galego. Resulta complicado establecer conclusiéns que sirvan para carac-
terizar de forma xeral os diferentes resultados comarcais debido as mdaltiples
casuisticas que conforman os 53 resultados que presentamos neste informe.

Asi mesmo, o feito de analizar os grupos ocupacionais con mellores resulta-
dos relativos e non os de maior contratacién fai que xurdan novas ocupa-
cions de interese, algunhas delas vinculadas aos novos filéns de emprego:
empregados de coidado de nenos; asistentes domiciliarios (nas areas non
metropolitanas) e os animadores comunitarios (&reas metropolitanas).

Se incidimos nos resultados obtidos da anélise comarcal, debemos facer fin-
capé en que mais da metade, 0 51%, dos espazos territoriais estudados
(27 comarcas) presentan un conxunto de 20 ocupacions clasificadas nas
tres gradacions de perspectivas de emprego consideradas: 6ptimas perspec-
tivas (crecemento sostido), boas perspectivas (crecemento relevante) e pers-
pectivas irregulares (crecemento irregular).

As 26 comarcas restantes presentan dous tipos de situacions que remarca-
mos, tanto pola boa situacion que mostrarian (tipo 1) como, pola contra, por
reflectir a situacion dun mercado de traballo mais irregular (tipo 2)4:

Tipo 1: Un primeiro grupo de comarcas con bo resultado son as que presentan
crecemento sostido ou relevante para os 20 grupos ocupacionais salientados:

A Corufa Lugo Ourense O Salnés
Ferrol Pontevedra
Santiago Vigo

©0000000000000000000000000000000000000000000000000000000000000000000000000000000000000000

4 Na anterior edicion de Saidas profesionais comarcais aparecia unha terceira tipoloxia que recollia as
14 comarcas en gue 0s vinte grupos ocupacionais contan con optimas perspectivas (crecemento sostido).
Nesta nova edicién ningunha comarca conta cunha situacién tan desexable.

Este grupo conta con mais ocupacions de crecemento relevante, pero apa-
recen escollidas aquelas con mellor resultado relativo e mais contratacion.
Como podemos apreciar, concéntranse nas comarcas que contefien as 7
areas metropolitanas e mais O Salnés.

Tipo 2: Por ultimo, atopamos comarcas que non contan con ningunha ocu-
pacion destacada con crecemento sostido e contratacion significativa, apa-
recendo unicamente grupos ocupacionais con boas perspectivas e perspec-
tivas irregulares:

Arzla A Fonsagrada Allariz-Maceda A Paradanta
Ordes Meira Terra de Caldelas Caldas
Quiroga Terra de Trives O Baixo Mifio
Chantada O Carballifio O Condado
Sarria A Limia
Baixa Limia
Viana

Precisamente neste blogue é onde se encontran a maior parte dos resulta-
dos menos significativos, ao facer referencia, nalguns casos, a volumes con-
tractuais moi pouco relevantes. Lugo e Ourense son as que contan con mais
representacion neste sentido.

Pontevedra non contaba con ningunha comarca neste grupo na anterior edi-
cién de Saidas profesionais comarcais, mentres que este ano conta con
catro comarcas dentro desta tipoloxia.

Por outra banda, a tipoloxia tipo 2 contaba na anterior edicion con oito
comarcas cando agora aparecen dezaoito. Compre salientar que, no entan-
to, mellorarian a sua situacion relativa as comarcas de Muros e Verin.

B. Breve comparativa entre os resultados das comarcas
metropolitanas co resto das comarcas galegas

Consideramos oportuno tratar de extraer conclusions distinguindo entre os
resultados das sete comarcas metropolitanas (A Corufia, Ferrol, Santiago,
Lugo, Ourense, Pontevedra e Vigo) comparativamente ao resto das comar-
cas galegas, ao entender que as caracteristicas socioecondémicas e demogra-
ficas destas constitlen de seu unha importante diferenciacion que xustifica
unha andlise desagregada:

1. Como primeiro apunte hai que destacar que se aprecia de xeito xeral
unha maior presenza de traballo cualificado nas areas metropolitanas,
pero con resultados moi desiguais. Debemos destacar neste sentido que
0 que si se aprecia € a existencia de traballo cualificado nalgunha &rea
metropolitana pero moi especifico para cada unha delas, o que non per-
mite extraer conclusions xeneralizadas para o conxuntos (agds no caso
dos educadores sociais que aparecen destacados en catro das areas
metropolitanas).

SAIiDAS PROFESIONAIS COMARCAIS

2. A actual situaciéon econdémica repercute claramente na caida do emprego
da construcién e en sectores habituais como o de transporte e comuni-
cacions, e o comercio (ainda que este Gltimo segue presente nas areas
non metropolitanas).

3. Seguindo con esta lifia de andlise, imos tratar de sinalar aquelas ocupa-
ciéns que aparecen con mellores perspectivasé en ambos os dous pla-
nos territoriais de andlise, tratando de aglutinar os resultados parciais
(destacamos en negra aqueles grupos ocupacionais onde atopamos
coincidencia):

©0000000000000000000000000000000000000000000000000000000000000000000000000000000000000000

5 Especialmente destacable é o caso de Santiago, onde aparecen moitas ocupacions relevantes de alta
cualificacion, especialmente na rama de informética; tamén destacan, ainda que en menor medida,
Vigo e A Corufia, e a comarca de Ferrol, sobre todo na area sanitaria.

16 6 Por mellores perspectivas entendemos aqueles grupos ocupacionais mais repetidos polo seu
crecemento sostido ou relevante nas distintas comarcas galegas.

AREAS NON METROPOLITANAS

= Auxiliares administrativos con
tarefas de atencion ao publico non
clasificados anteriormente

= Persoal de limpeza de oficinas,
hoteis (camareiras de piso) e outros
establecementos similares

= Cocifieiros e outros preparadores de
comida

= Qutros diversos profesionais do
ensino

= Camareiros, barmans e asimilados
= Asistentes domiciliarios

= Dependentes e exhibidores en
tendas, almacéns, quioscos e
mercados

= Empregados para o coidado de
nenos

= Pedns agricolas

= Condutores de maquinaria de
movementos de terra e equipos
similares

= Traballadores cualificados por conta
allea en hortas, viveiros e xardins

AREAS METROPOLITANAS

< Auxiliares administrativos con
tarefas de atencién ao publico non
clasificados anteriormente

= Qutros diversos profesionais do
ensino

= Auxiliares administrativos sen
tarefas de atencion ao publico non
clasificados anteriormente

= Cocifieiros e outros preparadores de
comida

= Animadores comunitarios

= Secretarios administrativos e
asimilados

= Educadores sociais
= Camareiros, barmans e asimilados

= Empregados para o coidado de
nenos

= Qutros traballadores das obras
estruturais da construcion

= Montadores de estruturas metalicas

= Peodns forestais

A partir da relacion anterior podemos extraer unha serie de comentarios cen-
trdndonos tanto nas similitudes como nas diferenzas:

Grupos ocupacionais coincidentes:

* A hostalaria aparece representada tanto nos “cocifieiros e outros prepa-
radores de comida” como nos “camareiros, barmans e asimilados”, ocu-
pacions fortemente demandadas por un mercado de traballo que solicita
persoal mais profesionalizado, ainda que con respecto ao resultado do
ano anterior parece decaer lixeiramente a presenza dos camareiros, men-
tres que aparece fortalecida a rama de cocifa.

# “Empregados para o coidado de nenos” aparece destacada en ambos 0s
dous ambitos territoriais, consolidandose como unha ocupacién con boas
perspectivas laborais e mellorando a sUa situacion con respecto & do ano
anterior. Pola contra, os técnicos de educacion infantil perden presenza en
termos xerais.

= “Auxiliares administrativos con tarefas de atencién ao publico non clasi-
ficados anteriormente”; en sentido estrito este grupo fai referencia aos
axentes xudiciais e/ou alguacis, no entanto, a inexistencia dun cédigo
SISPE que faga referencia expresa a “auxiliar administrativo” fainos supo-
fier que son rexistrados neste grupo ocupacional os contratos referidos a
esta ocupacion e non tanto as referidas aos axentes xudiciais.

= “Outros diversos profesionais do ensino”; este grupo ocupacional ten
unha importante presenza xeneralizada. Fai referencia a orientadores
escolares e formadores ocupacionais e vaise consolidando nos diferentes
mercados laborais comarcais.

Diferenzas que cémpre destacar:

* NO que respecta aos servizos a comunidade e persoais, nas areas non
metropolitanas inciden especialmente a ocupacion de “asistentes domici-
liarios” (sobre todo presente nas provincias de Lugo e Ourense, zonas
onde o envellecemento cobra unha especial relevancia), mentres que nas
areas influidas polas sete cidades galegas destacan tanto os “animadores
comunitarios” como os “educadores sociais”.

# O sector da construcion apenas aparece reflectido, situacion que xa se
empezou a intuir no ano anterior, motivada pola actual crise do sector. En
calquera caso, si compre salientar como nas areas metropolitanas apare-
ce destacado o grupo de “outros traballadores das obras estruturais da
construcién” fronte ao de “condutores de maquinaria de movementos de
terra e equipos similares”, que ten certa presenza nas areas non metro-
politanas.

# O sector agrario cobra un certo protagonismo perdido en anos anteriores
e aparece destacado nos dous ambitos territoriais, ainda que en ocupa-
ciéns diferentes: os “peodns agricolas” e os “traballadores cualificados por
conta allea en hortas, viveiros e xardins” aparecen dentro das ocupacions
mais destacadas nas areas non metropolitanas; os “pedns forestais”, pola
contra, aparecen salientados nas &reas das sete grandes cidades
(Santiago de Compostela, Lugo, Ourense e Pontevedra).

# A familia de Administracion e xestion aparece mais representada nas
areas metropolitanas, tanto nos comentados “auxiliares administrativos”,
con ou sen atencién ao publico, como nos “secretarios administrativos e
asimilados”.

# AS ocupacions mais habituais, pola sta contratacion, obtefien mellores
resultados relativos na listaxe das areas non metropolitanas: “dependen-
te de comercio” e “persoal de limpeza”. Nas metropolitanas aparecen
destacados os “montadores de estruturas metdlicas” (Santiago, Lugo,
Vigo e Ferrol).

C. Caracterizacion da situacion nas sete grandes
cidades galegas: A Corufa, Lugo, Ourense,
Pontevedra, Vigo, Santiago de Compostela e Ferrol

Por nivel de cualificacién:

A presenza dos educadores sociais € o dato mais homoxéneo nos resultados
descritos. Apreciamos unha maior diferenciacion do emprego cualificado,
destacando especialmente a comarca de Santiago (informética, bioloxia e os
educadores sociais), Vigo (organizacion e direccién de empresas, técnicos
en fisicas, quimicas e enxefarias, e educacioén infantil) e A Corufia (informé-
tica, electricidade e educadores sociais). En Ferrol destaca a rama sanitaria
e educativa, salientdndose tamén esta Ultima en Ourense.

Analise por familias formativas:

As familias profesionais mais presentes no conxunto das areas metropolita-
nas son as de “Administracion e xestién”, “educacion”, “servizos & comuni-
dade e persoais” e “hostalaria e turismo”.

Como novidade podemos destacar tamén a relevancia doutras ramas produ-
tivas, como a fabricacién mecénica e o sector forestal, que tamén sobresaen
no conxunto das comarcas.

O ciclo recesivo da construcidn segue patente, aparecendo destacada unica-
mente a ocupacion de “outros traballadores das obras estruturais da cons-
trucién” e, en menor medida, a de “pedn de obras publicas e mantemento
de estradas, presas e construcions similares”.

En definitiva, se dentro das areas metropolitanas atopamos diferenzas sig-
nificativas, o certo é que o mercado laboral galego mostra distintas perspec-
tivas laborais, fundamentadas nas propias caracteristicas socioeconémicas
gue configuran, e condicionan, o desenvolvemento dos mercados de traba-
llo comarcais.




